
Policy Manager tal-Malta Shipyards fi hdan il-
Ministeru ghall-Infrastruttura, Trasport u
Komunikazzjoni, fil-kwalita rapprezentativa
tieghu; Tabib Ewlieni tal-Gvern (Direttur
Generali — Regulazzjoni dwar is-Sahha
Pubblika, fil-kwalita rapprezentativa tieghu;
Kap Ezekuttiv tal-Awtorita dwar is-Sahha u s-
Sigurta fuq il-post tax-xoghol, fil-kwalita
rapprezentativa tieghu; I-Avukat Generali; u
b’dikriet tal-14 ta’ April 2011 issejjah fil-kawza
[-Kummissarju tal-Pulizija

1. Dan huwa appell tal-atturi minn sentenza moghtija fit-28 ta’ Frar 2014
mill-Prim’Awla tal-Qorti Civili fil-kompetenza Kkostituzzjonali taghha li
biha I-qorti ghazlet Ii ma tingediex bis-setghat taghha taht I-art. 46(2)
tal-Kostituzzjoni ta’ Malta [“il-Kostutuzzjoni”] u l|-art. 4(2) tal-Att dwar il-
Konvenzjoni Ewropea [‘Kap. 3197] billi kienet tal-fehma illi I-atturi

kellhom rimediji bizzejjed tant il-ligi ordinarja.

2. L-attur kien fetah il-kawza biex jitlob kumpens ghal dak li hu jgis bhala
ksur tal-jeddijiet tieghu mharsa tant |-artt. 33 u 36 tal-Kostituzzjoni u I-
artt. 2, 3 u 8 tal-Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fundamentali [“il-Konvenzjoni”] wara li marad
fuq il-post tax-xoghol fit-Tarzna ta’ Malta ghax kien espost ghall-
asbestos minghajr protezzjoni xierqa. L-ewwel qorti ghazlet li ma
tingediex bis-setghat taghha tant il-Kostituzzjoni u taht il-Kap. 319 ghax

dehrilha illi I-attur kien imissu ngeda bir-rimediji li taghtih il-ligi ordinarja.

Ir-ragunijiet li wasslu lill-ewwel qorti ghal din il-konkluzjoni gew imfissra

hekk fis-sentenza appellata:

“

. eccezzjoni komuni ghall-intimati kollha hija dik li I-qgorti
ghandha tiddeklina li tezercita I-gurisdizzjoni kostituzzjonali taghha ai
termini tal-artikolu 4(2) tal-Att XIV tal-1987 u l-artikolu 46(2) tal-Kost-
ituzzjoni ta’ Malta, stante li r-rikorrenti ged jadopera procedura stra-
ordinarja bhal dik odjerna meta kellu ghad-dispozizzjoni tieghu rimed;i
ordinarji biex ihares id-drittijiet pretizi minnu. Ikun allura prattiku i I-qorti
tezamina l-ewwel din |-e¢¢ezzjoni.

“Illi din 1-e¢¢ezzjoni qed issir peress li r-rikorrent gieghed jallega li gew
lesi d-drittijiet kostituzzjonali tieghu ai termini tal-artikoli 33 u 36 tal-
Kostituzzjoni ta’ Malta billi hajtu tgieghdet fil-periku bla bzonn u li gie
soggett ghal trattament inuman. Peress li huwa stitwixxa dawn il-pro-
¢eduri minghajr ma qatt istitwixxa kawza ghad-danni, I-intimati ged

jeccepixxu illi I-qorti ghandha tiddeklina milli tkompli tisma’ r-rikors ai
termini tal-proviso wara l-artikolu 46(2) tal-Kostituzzjoni u dak 4(2) tal-
Kapitolu 319.

“Illi I-proviso indikat mill-intimati jghid ezattament hekk:

“lzda I-qorti tista’, jekk tqis li jkun desiderabbli li hekk taghmel, tirrifjuta
li tezercita s-setghat taghha skont dan is-sub-artikolu f'kull kaz meta
tkun sodisfatta li mezzi xierga ta’ rimedju ghall-ksur allegat huma jew
kienu disponibbli favur dik il-persuna skont xi ligi ohra” (artikolu 46(2)
tal-Kostituzzjoni ta’ Malta u l-artikolu 4(2) tal-Kapitolu 319 ighidu I-
istess haga).

“Ili din il-kwistjoni giet dibattuta diversi drabi fil-grati taghna. ll-Qorti
Kostituzzjonali dahlet fil-fond taghha fis-sentenza taghha fil-kawza fl-
ismijiet Dr Mario Vella vs Joseph Bannister nomine (deciza fis-7 ta’
Marzu 1994) fejn, wara li elenkat numru ta’ sentenzi precedenti, qalet
fost affarijiet ohra illi:

“Minn din ir-rassenja kemm tal-Prim’ Awla u kemm ta’ din il-qorti
jistghu jitnisslu dawn il-linji gurisprudenzjali;

“a. Meta hu c¢ar li hemm mezzi ordinarji disponibbli ghar-rikorrenti
biex ikollu rimedju ghad-danni li ged jilmenta, bhala principju
generali dawn ghandhom jigu adoperati u r-rikors ghall-organi
gudizzjarji ta’ natura kostituzzjonali ghandu jsir wara li |-ordinarji
jigu ezawriti jew meta mhumiex disponibbli;

“b. Din il-Qorti Kostituzzjonali sakemm ma jirrizultawlhiex ragunijiet
serji gravi ta’ llegalita jew ta’ gustizzja jew zball manifest ma
tiddisturbax |-ezerCizzju ta’ diskrezzjonalita tal-ewwel qorti
kkonferita mill-artikolu 46 (2) tal-Kostituzzjoni;

¢. Kull kaz ghandu I-fattispecje partikolari tieghu;

“d. Meta r-rikorrenti ma jkunx ghamel uzu minn rimedju li seta’ kellu
dan ma jfissirx li I-qorti ghandha tikkonsidra li ma ghandhiex
tezercita |-gurisdizzjoni taghha jekk dak il-possibbli rimedju ma
kienx perd jirrimedja hlief in parti I-lanjanzi tar-rikorrenti;

e. Meta r-rikorrenti ma jkunx ezawrixxa r-rimedju ordinarji, jekk pero
dan in-nuggas ikun ikkontribwixxa ghalih |-operat ta’ haddiehor

allura ma jkunx desiderabbli illi il-gorti tiegaf u ma tipproéedix bit-
trattazzjoni tal-kaz;

“f.  Meta |-ewwel qorti tesercita d-diskrezzjoni taghha u tiegaf mit-
trattazzjoni minghajr ma tezamina |-materja necessarja li fugha
dik id-diskrezzjoni ghandha tigi ezercitata, il-qorti tat-tieni grad
ghandha twarrab dik id-diskrezzjoni.”

“lli l-istess qorti fil-kawza fl-ismijiet Philip Spiteri v. Sammy Meilag
(deciza fit-8 ta’ Marzu 1995) galet ukoll li: “meta l-oggett tal-kawza jkun
ta’ natura komplessa — u jkollu kwistjonijiet li ghandhom rimedju f'xi ligi
ohra, u ohrajn li ma ghandhomx rimedju hlief kostituzzjonali — allura
ghandha tipprevali din l|-ahhar azzjoni.” F’din is-sentenza [-qorti
osservat li jkun sewwa li mal-kelma komplessa jizdied il-kliem “jew
inkella mhallta”.

“Illi issa fil-kaz in ezami r-rikorrent indubbjament kellu rimedji legali ohra
disponibbli ghalih u huwa ghazel li ma jaghmilx dan. Infatti fl-istess
rikors promotorju huwa ged jallega li marad serjament minhabba I-
kondizzjonijiet li fihom kien ged jahdem u allura normalment [-ewwel
azzjoni li wiehed jiehu fi¢-¢irkostanzi hija appuntu dik ghal likwidazzjoni
u hlas tad-danni ai termini tad-dispozizzjonijiet relattivi tal-Kodic¢i Civili.

“llli 1-gorti jidhrilha allura li I-ec¢¢ezzjoni fil-kaz in kwistjoni hija fondata u
ghandha tigi akkolta. Fil-kawza fl-ismijiet Maria sive Marthese Attard et
v. Policy Manager tal-Malta Shipyards et (dec¢iza mill-Prim’Awla
Kostituzzjonali, fit-30 ta’ Settembru 2010 — konfermata mill-Qorti tal-
Appell fil-11 tApril 2011) li kienet kawza identika ghal dik odjerna, gie
dikjarat illi: “L-ezistenza ta’ rimedju iehor trid titgies fil-kuntest tal-allegat
ksur tad-dritt fundamentali. Ghandu jkun rimedju accessibbli, xieraq,
effettiv u adegwat biex jindirizza dan il-ksur. Fl-istess wagt ma hemmx
ghalfejn li biex jitgies effettiv ikun jirrizulta li r-rimedju sejjer jaghti lir-
rikorrenti su¢cess garantit. Huwa bizzejjed li jintwera li jkun wiehed li
jista’ jigi segwit b’mod prattiku, effettiv u effikaci. Meta jidher Ii jezistu
mezzi ordinarji disponibbli biex jikseb rimedju ghall-ilment tieghu r-
rikorrent ghandu jirrikorri ghal dawk il-mezzi, gabel ma jirrikorri ghar-
rimedju kostituzzjonali u huwa biss wara li jkun fittex dawk il-mezzi jew
wara li jidher li dawk il-mezzi ma jkunux effettivament disponibbli li
ghandu jintuza r-rimedju kostituzzjonali.”

“lli fdan is-sens wiehed jista’ jsib ukoll I-insenjament fir-rigward fis-
sentenza tal-Qorti tal-Appell fl-ismijiet Joseph Fenech v. Awtorita tal-
Ippjanar et deciza fid-9 ta’ Novembru 2012, John Mary Abela vs Policy
Manager tal-Malta Shipyards, Joseph Attard v. Policy Manager Malta
Shipyards, Joseph Brincat v. Policy Manager Malta Shipyards u
Carmel Cachia v. Policy Manager Malta Shipyards, kollha decizi mill-
Qorti tal-Appell fil-11 ta’ April 2011.

Pagna 4 minn 12
Qrati tal-Gustizzja



Kopja Informali ta' Sentenza

“llli wiehed ghandu jqis li kemm I-artikolu invokat mill-intimati u kemm il-
Kostituzzjoni ta’ Malta jsemmi mezzi li “kienu disponibbli” u allura anke
jekk kien hemm mezzi li kienu disponibbli ghar-rikorrent izda i
minhabba t-trapass taz-zmien ma jkunux ghadhom (disponibbli) il-qorti
tista’ jekk hekk jidhrilha tiddeklina li tezerc¢ita I-gurisdizzjoni taghha.
F'dan il-kaz ¢ertament: “il-qorti thoss li jkun abbuz mill-pro¢eduri
kostituzzjonali jekk I-ilmenti tar-rikorrent jigu investigati meta langas
biss ipprova juza |-mezzi disponibbli ghalih” (John Grech v. Prim
Ministru — deciza mill-Prim’ Awla tal-Qorti Civili fid-29 ta’ April 2013).”

3. Is-successuri tal-attur appellaw minn din is-sentenza b’rikors tal-20 ta’

Marzu 2014 u I-konvenuti wiegbu fis-26 ta’ Marzu 2014.

4. L-argumenti tal-appellanti essenzjalment huma (i) illi hemm drittijiet —
fosthom dawk i jitnisslu mill-obbligi positivi tal-istat tant |-art. 2 u 3 tal-
Konvenzjoni — illi rimedju ghalihom jista’ jinghata biss f'azzjoni kostit-
uzzjonali, u (i) illi I-jedd ghar-rimedju tad-danni non-pekunjarji jew
morali ma huwiex maghruf fid-dritt civili izda huwa maghruf fid-dritt
kostituzzjonali u ghalhekk dan ir-rimedju jista’ jinghata biss f'azzjoni
kostituzzjonali. Ma huwiex minnu ghalhekk, ighidu I-appellanti, illi
huma ghandhom jew kellhom rimedju tajjeb u bizzejjed tant il-ligi
ordinarja. Se mai, l-ewwel qorti kellha tgis |-azzjoni tallum bhala
wahda “komplessa” jew “imhallta”, u ghalhekk, kif kienet qalet din il-

gorti fil-kaz ta’ Philip Spiteri v. Sammy Meilaq, kellha “tipprevali” I-

azzjoni kostituzzjonali. Komplew fissru I-aggravju hekk:

“L-esponenti jixtiequ jippruvaw:

‘e llli I-kawza odjerna hi msejsa fuq il-gafis specjali naxxenti
mill-Kostituzzjoni li jezisti bejn I-istat u ¢-cittadin privat li hu
differenti minn dak ezistenti bejn zewg cittadini privati: L-
istat ghandu certi obbligi specjali lejn i¢-Cittadin, liema

obbligi huma naxxenti mill-Kostituzzjoni u |-Konvenzjoni u
mhux mil-ligi hekk imsejha ordinarja;
llli d-danni li wiehed jista’ jottjeni taht il-ligi Civili ordinarja
huma biss id-danni reali (lucrum cessans u damnum
emergens) naxxenti mil-ligi ordinarja;

Taht ir-regoli tal-Konvenzjoni Europea, vittma li sofriet
danni kawza ta’ nuqqas tal-istat li josserva l-obbligazzjoni li
jhares id-dritt ghall-hajja ghandha dritt fondamentali ghar-
rizar¢iment tad-danni morali wkoll, haga |i mhix possibbli
fazzjoni normali taht il-Kodi¢i Civili. Dan id-dritt ghar-
rizar¢ciment tad-danni morali japplika mhux biss fkaz ta’
vjolazzjoni tal-art. 2 imma wkoll fkaz ta’ vjolazzjoni tal-art.
3 tal-Konvenzjoni;

F’kull kaz ta’ negligenza tal-istat jew ta’ officjali tal-istat, li
tikkawza mewt jew dannu gravi lill-individwu, ir-rimedju
jikkonsisti mhux biss f'danni morali, imma anke, fil-kazi
opportuni, fi proceduri kriminali kontra min kien
responsabbli. Dan ir-rimedju jezisti biss fazzjoni kostit-
uzzjonali u mhux f'azzjoni €ivili;

In-nuqqas ta’ possibilta ta’ kumpens shih ta’ vittma tal-ksur
tal-art. 2 jew 3 |i jinkludu I-hlas ta’ danni morali u drittijiet
ohra jwassal ukoll ghall-ksur separat tal-artikolu 13 tal-
Konvenzjoni: in-nugqgas ta’ rimedju effettiv fis-sistema
domestiku;

Bl-istess mod, huwa biss possibbli li tottjeni rikonoxximent
tal-ksur ta’ certi drittijiet ohra taht il-Konvenzjoni f'azzjoni
kostituzzjonali u mhux fazzjoni Ccivili. Dawn id-drittijiet,
mhux azzjonabbli taht il-Kodiéi Civili, huma:

“(a) id-dritt ghal investigazzjoni shiha ghal kull mewt jew
hsara gravi lill-persuna f'¢irkostanzi li jidhlu taht I-artikoli 2
u 3 tal-Konvenzzjoni;

“(b) id-dritt li tkun informat mill-istat ta’ c¢irkostanzi li
jipperikolaw il-hajja tal-individwu. Dawn iz-zewq drittijiet
huma azzjonabbli biss taht il-Konvenzjoni u taht il-Kos-
tituzzjoni u qgatt tant il-Kodiéi Civili; u

“(¢) id-dritt tal-prosekuzzjoni kriminali kontra min kien
responsabbli. Dawn id-drittjiet ma jitwildux mill-Kodici
Civili, imma mid-dritt kostituzzjonali u konvenzjonali.

‘L-att promutur tal-kawza odjerna jelenka serje ta’ fatti, li, huwa
koncess, huma kwantifikabbli u rizar¢ibbli taht il-ligi Civili dwar delitti u
kwazi delitti peress li jistghu jitgiesu bhala damnum emergens.

“Id-differenza magguri bejn kaz li jinkwadra ruhu fil-ligi ordinarja tad-
danni u dan il-kaz hu li l-istat f'dan il-kaz ma onorax |-obbligazzjonijiet
tieghu tanht il-Kostituzzjoni u |-Konvenzjoni ghaliex nagas milli jiehu
dawk il-passi ragonevolment mistennija minnu biex jissalvagwardja I-
hajja u l-integrita psiko-fizika ta’ George Spiteri. Fil-kaz odjern jidher li I-

istat abdika kompletament mill-obbligi li kkuntratta permezz tal-Kon-
venzjoni u |-Kostituzzjoni. Hu fatt rikonoxxut li aktar minn sebghin sena
ilu |-effett tal-asbestos fuq sahhet il-bniedem kienet maghrufa [sic] fuq
livell mediku u li t-tarzna almenu bejn is-snin 1959 u 1995 ma hadet
ebda mizuri sabiex tipprotegi I-impjegati taghha mill-perikolu tal-asbes-
tos.

“‘Ukoll il-Qorti Ewropea ghall-Protezzjoni tad-Drittijiet Umani ezaminat
dan il-kuncett ta’ ‘kopertura’. Fil-kaz Oneryildiz v. Turkija, b'refereza
ghall-prin¢ipju enungjat fil-kaz Osman, il-Grand Chamber sostn illi jekk
ikun stabilit li I-awtoritajiet kienu jew kellhom ikunu jafu, fiz-zmien tas-
sussistenza tal-perikolu, ta’ riskju tal-hajja ta’ individwu jew individwi,
huma ghandhom obbligazzjoni positiva taht I-art. 2 tal-Konvenzjoni li
jiehdu I-mizuri protettivi necessarji. Fost dawn il-mizuri protettivi enfasi
partikolari ghandha titpogga fuq id-dritt tal-pubbliku li jkun mgharraf u
dan skond il-kazistika tal-istituzzjonijiet tal-Konvenzjoni.

“‘Dan l-obbligu indisputament [sic] japplika fil-kuntest partikolari ta’
attivitajiet perikoluzi, fejn, addizzjonalment, enfasi specjali ghandha
titpogga fuq regolamenti mmirati lejn l-attivita in kwistjoni, partikolar-
ment fir-rigward tal-livell ta’ riskju potenzjali tal-hajja umana. L-awto-
ritajiet ghandhom jiggovernaw I-ghotien ta’ licenzji, set-up, operazzjoni,
sigurta u supervizjoni tal-attivita, u ghandhom jirrendu obbligatorja ghal
dawk kollha koncernati li jiehdu mizuri prati¢i sabiex jizguraw il-
protezzjoni effettiva tac¢-Cittadini Ii I-hajja taghhom tista’ tkun
ipperikolata bir-riskji inerenti.

......... b’kawza ta’ danni tant il-ligi ordinarja dak kollu li jista’ jkollhom
prospett li jiksbu l-appellanti huwa biss id-damnum emergens u I-
lucrum cessans, mentri I-atti mwettga kontra taghhom huma ferm aktar
profondi minn hekk, ghaliex jinkombu fuq id-drittijiet fundamentali
taghhom. Jekk jinghad li d-damnum emergens u |-lucrum cessans
huma rimedju sodisfi¢enti f'dan il-kaz ikun ged jinghad li I-gvern jista’
jaghzel li jpnaddan jew ma jhaddanx fl-operat tieghu t-tutela tad-drittijiet
umani, basta pero jkollu il-mezzi sabiex jonora l-obbligi tieghu taht id-
dritt ¢ivili privat u jhallas id-damnum emergens u I-lucrum cessans. Tali
konkluzjoni ghandha implikazzjonijiet enormi, mhux biss minhabba |-
kwistjoni tad-danni morali:

“130. The Court reiterates that, in the case of a breach of Articles 2
or 3 of the Convention, compensation for the pecuniary and non-
pecuniary damage flowing from the breach should in principle be
available as part of the range of redress ... ... ... However, in cases of
wilful ill-treatment the violation of Articles 2 or 3 cannot be remedied
exclusively through an award of compensation to the victim. This is so
because, if the authorities could confine their reaction to incidents of
wilful ill-treatment by state agents to the mere payment of
compensation, while not doing enough to prosecute and punish those
responsible, it would be possible in some cases for agents of the state
to abuse the rights of those within their control with virtual impunity,

and the general legal prohibition of torture and inhuman and
degrading treatment, despite its fundamental importance, would be
ineffective in practice ... ... ... It follows from the above that an
effective investigation is required, in addition to adequate
compensation, to provide sufficient redress to an applicant
complaining of ill-treatment by State agents.”

“ll-forum adatt gie identifikat bhala I-Qorti Civili (Sede Kostituzzjonali) u
mhux il-Qorti Civili ghal diversi ragunijiet izda prinéipalment ghaliex id-
dannu kawzat lill-applikanti sar kawza ta’ ksur tad-drittijiet taghhom taht
il-Kkonvenzjoni u taht il-Kostituzzjoni u dan peress li I-gvern naqas li
Jjipprovdi kopertura totali lill-appellanti kontra |-agir ta’ terzi (li ghalihom
l-istat hu responsabbli) tenut kont ukoll li t-tarzna fil-fatt qatt ma kienet
realment awtonoma mill-gvern.

“F’kazijiet fejn entitajiet governattivi jitfittxu Civiiment ghad-danni, dan
isir fkuntest fejn, minkejja qafas legali operattiv u gudizzjarju effettiv, il-
funzjonarji tieghu jikkawzaw dannu li¢-¢ittadin, b’konsegwenza Ii |-
funzjonarju ma jistax jitfittex fir-kapacita individwali tieghu, l-azzjoni
titmexxa kontra |-gvern, pero dejjem taht il-kappa tad-dritt privat ghaliex
fil-fatt I-obbligi tal-gvem taht id-dritt kostituzzjonali jkunu gew onorati
f'dak il-kaz. Mhux I-istess japplika fil-kaz odjern ghaliex |-appellanti ged
isostnu li l-intimati ma ipprovdewx dik il-kopertura totali i titlob il-
Konvenzjoni u I-Kostituzzjoni.

“Din tal-ahhar hi wahda miz-zewg kwistjonijiet ewlenin li trid tezamina
din l-onorabbli gorti. It-tieni kwistjoni ewlenija hija dwar id-danni, liema
kwistjoni tissudividi ruhha fi-tnejn: (1) danni bhala penali ghall-ksur tal-
Konvenzjoni u |-Kostituzzjoni; (2) danni bhala kumpens ghad-danni
non-pekunijarji li jidher li mhumiex normalment kontemplati mil-ligi.

‘Huwa minnu li diversi sistemi domestic¢i ta’ paijjizi ohra jithallew fil-
liberta dwar jekk jakkordawx danni morali, perdo dan il-prin¢ipju ma
japplikax f’kazijiet fejn jigi allegat lezjoni tal-art. 2 jew 3 tal-Konvenzjoni.
Jekk il-grati nostrani ma jistghux jew generalment ma jakkordawx danni
morali fil-kkaz ta’ dawn iz-zewg drittijiet, dan jista’ addizzjonalment

iwassal il-Qorti Ewropea ghall-konkluzjoni li I-appellanti huma, anke
fkaz li jinghataw danni ‘reali’, xorta wahda vittmi tal-vjolazzjoni taht I-
art. 2u 3.

“Jekk is-sistema domestika legali ma toffrix il-vittmi rimedju adegwat
ghal lezjoni ta’ dritt fondamentali taht il-Konvenzjoni (ez. ma jinghatawx
danni morali ghal vjolazzjonijiet tal-artikolu 2 u 3) l-istat kontraenti huwa
responsabbli ta’ vjolazzjonali addizzjonali taht |-art. 13 - [i tirrendi
vjolazzjoni tal-Konvenzjoni li pajjiz kontraenti ma jkollux in operazzjoni
rimedji adegwati ghal vjolazzjonijiet ta’ drittijiet fundamentali.”

5. ll-qorti ma tarax illi huwa wisq relevanti f'dan il-kaz tallum id-dritt pretiz
mill-appellanti ghal investigazzjoni dwar il-mewt tal-awtur taghhom jew

li jittiehdu proc¢eduri penali. Ir-raguni u ¢-¢irkostanzi sfortunati tal-mewt
ta’ George Spiteri huma maghrufa bla htiega ta’ investigazzjoni u I-
Kodi¢i Kriminali jaghti s-setgha lill-vittma illi, fil-kazijiet fejn dan ir-
rimedju huwa applikabbli, jitlob illi I-awtoritajiet ikunu mgieghla jibdew
pro¢eduri penali kontra I-hatja. Xejn minn dan izda ma huwa mehtieg

biex jinghata sodisfazzjon shinh lill-atturi fil-kaz tallum.

6. Dwar, imbaghad, ir-rimedju civili, din il-qorti ma taqbilx illi ksur ta’
jeddijiet fundamentali ma jistax isib rimedju fid-dritt privat, bhallikieku
hemm dikotomija inkolmabbli bejn id-dritt kostituzzjonali u d-dritt privat.
Ksur ta’ dritt fundamentali huwa minnu nnifsu att illecitu u ghalhekk
delitt ¢ivili, bil-konsegwenzi kollha — fosthom it-tnissil ta’ jedd ghal
risar¢ciment u ghal danni — li dan igib mieghu. lI-fatt li serqa ¢¢ahhad
lis-sid mit-tgawdija ta’ hwejgu — jedd fondamentali — ma jfissirx illi biex

jiehu rimedju s-sid irid Dbilfors ifittex fil-qorti ta’ Jurisdizzjoni

kostituzzjonali.
7. L-appellanti stess jistqarru u fjikkoncedu”, illi I-kawza tallum hija
msejsa fuq “serje ta’ fatti i ... ... ... huma kwantifikabbli u rizarcibbli

tant il-ligi civili dwar delitti u kwazi delitti peress li jistghu jitgiesu bhala

damnum emergens”.

8. Dan iwassalna ghall-kwistjoni ewlenija fil-kaz tallum, li hija din: ladarba

fic-¢irkostanzi tal-kaz tallum jista’ jkun hemm jedd ghad-danni morali,

10.

azzjoni ordinarja quddiem il-grati ta’ Jurisdizzjoni civili tista’ twassal

biex jinghata rimedju tajjeb u bizzejjed?

Tassew illi bi ftit ecéezzjonijiet il-gurisprudenza ta’ dawn il-grati hija
kostantement fis-sens li I-qrati ta’ gurisdizzjoni civili ma jaghtux danni
morali. Gie ritenut li hu hekk fuq Il-iskorta tal-art. 1045 tal-Kodi¢i Civili li
jelenka bi precizjoni d-diversi xorta ta’ hsara |li ghandha twiedeb
ghalihom il-persuna responsabbli u li fosthom ma tinkwadrax il-hsara
morali jew non-pekunjarja. ll-lokuzzjoni preciza tad-dispozizzjoni
msemmija ma tippermettix interpretazzjoni xort’ohra, angas minn din il-
Qorti. Dan ifisser li hu biss b’intervent legislattiv li dik id-dispozizzjoni
tista’ tigi riformulata, jekk ikun il-kaz, sabiex tippermetti lill-grati ta’
kompetenza Ccivili sabiex fil-kazijiet idoneji jikkundannaw ukoll ghall-

hlas ta’ danni morali jew mhux pekunjariji.

L-ewwel qorti effettivament kienet korretta meta qalet illi I-atturi ma
ngdewx bir-rimed;ji illi taghti I-ligi ordinarja u li ew meqjusa li kienu
tajbin u bizzejjed anki minn din il-Qorti li fdiversi kawzi b’¢irkostanzi
analogi ghal dawk tal-lum ikkonfermat sentenzi tal-qorti ta’ prim’
istanza |i permezz taghhom il-Prim’Awla tal-Qorti Civili ddeklinat milli
tezercita I-gurisdizzjoni kostituzzjonali taghha. ll-grati kostituzzjonali ta’
pajjizna dan ghamluh fuq l-iskorta tas-sentenza tal-Qorti fi Strasburgu
fl-ismijiet Zavoloka v Latvia' li fiha dik il-qorti, wara li rribadiet i

vjolazzjoni tal-artikolu 2 tal-Konvenzjoni kien fil-principju jesigi il-

1 QDDB 7/7/2009

possibilita tal-hlas ta’ danni morali?, ikkonkludiet li, tenut kont tad-
diversita kbira ta’ kif il-materja ta’ kumpens fkaz ta’ mewt hi regolata fl-
ordinamenti guridi¢i differenti tal-iStati kontraenti, ma setghetx tinferixxi
obbligazzjoni assoluta u generali li jinghata kumpens pekunjarju ghal

dannu morali bhal dak f'dak il-kaz®.

11. llum, izda, din il-Qorti ma tistax ma tiehux kont tas-sentenza ri¢enti
Brincat and others v Malta®* li permezz taghha I-Qorti fi Strasburgu tat
interpretazzjoni aktar ristretta minn dik li tat din il-Qorti lis-sentenza fi
Zavoloka® filwaqt li tat tifsira aktar wiesa’ tal-portata tar-rimedju
“pekunjarju” mitlub fil-proceduri fMalta f'dak il-kaz®, bhalma hu mitlub
ukoll fdan il-kaz. Fl-istess waqt gie rriaffermat li fil-kazijiet ta’ lezjoni
tal-artikoli 2 u 3 u possibilment, fi¢-Cirkostanzi idoneji, tal-artikolu 8 tal-
Konvenzjoni, ghandu dejjem ikun possibli bhala rimedju I-hlas ta’ danni

mhux pekunjarji.

12. Apparti |-kunsiderazzjoni li din il-Qorti hi tal-fehma Ii hi tinsab
fpozizzjoni ahjar mill-Qorti fi Strasburgu sabiex tati t-tifsira genwina tat-
termini uzati fatti legali prezentati fi pro¢eduri udizzjarji fMalta mehud
il-kuntest kollu tal-iter shih tal-pro¢eduri relevanti, tenut kont tal-
konkluzjonijiet raggunti fis-sentenza msemmija ta’ Brincat and Others v

Malta din il-Qorti hi tal-fehma li fic-Cirkostanzi kif issa zviluppaw ma hux

% ibid #35(c)

% ibid #40

* QDDB 24/7/2014
® op. cit. ibid # 67
® ibid # 70

13.

14.

aktar desiderabbli Ii I-grati kostituzzjonali jirrifjutaw li jezercitaw is-
setghat taghhom kif previst fl-artikoli 46(2) tal-Kostituzzjoni u 4(2) tal-
Kap. 319 tal-Ligijiet ta’ Malta minkejja r-rimed;ji li indubbjament kellhom

ghad-dispozizzjoni taghhom ir-rikorrenti appellanti.

Ghal dawn ir-ragunijiet il-qorti tilga’ l-appell, thassar is-sentenza
appellata, tichad I-e¢¢ezzjonijiet taht I-art. 46(2) tal-Kostituzzjoni u I-art.
4(2) tal-Att dwar il-Konvenzjoni Ewropea, u tibghat I-atti lura lill-ewwel

gorti sabiex jitkompla s-smigh.

Fi¢-¢irkostanzi, I-ispejjez ta’ dan l-episodju jibgghu bla taxxa bejn il-

partijiet.

< Sentenza Finali >

